ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	22.09.2023թ.

	
	N 01/34-3/18570-2023

	ՀՀ ֆինանսների նախարարությունը, քննարկելով «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ Նախագիծ), հայտնում է հետևյալը.
     Նախագծով առաջարկվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից «1033. Աջակցություն հասարակական և այլ կազմակերպություններին» ծրագրի «11008. ՀՀ տարածքում գտնվող  հուշարձանների վերաբերյալ արխիվային փաստաթղթերի ուսումնասիրություն և վերլուծություն» նոր միջոցառմանը հատկացնել 8,399.7 հազ դրամ (նպատակը և անհրաժեշտությունը բացահայտված է Նախագծի՝ գաղտնի ընթացակարգով ներկայացված տարբերակում):
      ՀՀ վարչապետի 2023թ. հունիսի 29-ի N 02/16.4/22372-2023 հանձնարարականի համաձայն, հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափերը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, ՀՀ պետական մարմիններին առաջարկվել է զերծ մնալ ՀՀ կառավարության պահուստային ֆոնդից գումար հատկացնելու վերաբերյալ նախագծեր շրջանառելուց, իսկ ծախսային ծրագրերում վերաբաշխումներ իրականացնել միայն խիստ անհրաժեշտության դեպքում: 
Այդ կապակցությամբ, հայտնում ենք որ նախագծին կից տեղեկանքում ներկայացված չեն հիմնավորումներ վերոհիշյալ ծախսերի առաջնահերթության և հրատապության վերաբերյալ, որով պայմանավորված, առաջարկում ենք առաջնորդվել վերոհիշյալ հանձնարարականով, իսկ ծախսերի հրատապության դեպքում դրանք իրականացնել ՀՀ վարչապետի աշխատակազմի 2023թ. բյուջեի միջոցների հաշվին՝ օրենքով սահմանված կարգով վերաբաշխում իրականացնելու միջոցով:

